
03-06-2019 UPA2019/182 

 

______________________ 

UPA 2019/182 

IKIN – Suliap nr.: 2019 - 7019 1 

Timersortartut nuna sinnerlugu unammisartut sungiusaqatigiinnissaminnut 

periarfissagissaarnerulernissaat misissoqqullug Naalakkersuisut peqquneqarnissaannik 

Inatsisartut aalajangiiffigisassaattut siunnersuut. Misissuineri annermik 

angallannermut akit qaffaseqisut unamminarsinnaaneri immikkut isiginiarneqarput. 

Naalakkersuisut Timersoqatigiit Kattuffiannut, specialfondinut kiisalu allanut 

soqutigisaqaqatigiinnut susassaqartunut attaveqaqquneqarput siunertaralugu 

misissuinermut UPA2020-mit Inatsisartut agguaanneqartussamut, peqataatitsinissaq. 

(Inatsisartuni ilaasortaq Nivi Olsen, Demokraatit) 

 

 

Akissuteqaat 

(Ilinniartitaanermut, Kultureqarnermut, Ilageeqarnermut Nunanullu Allanut Naalakkersuisoq) 

 

 

Aappassaaneerneqarnera 

 

Kultureqarnermut, Ilinniartitaanermut, Ilisimatusarnermut Ilageeqarnermullu 

Ataatsimiititaliaq Inatsisartut aalajangiiffigisassaattut siunnersuummut 

saqqummiunneqartumut tunngatillugu isumaliutissiissummik tunniussaqarsimavoq. 

Ataatsimiititaliaq isumaliutissiissummik tunniussaqarmat Naalakkersuisut qujapput.  

 

Naalakkersuisut maluginiarpaat Ataatsimiititaliap siunnersuutigineqartoq 

angalatitseqatigiiffiit timersornermilu kattuffiit akornanni isumaqatigiinniarnertut 

ataatsimiititaliap killilerlugu periarfissanillu misissuissutaannartut 

isiginianngikkaat, kisiannili nunanut allanut unammisartut 

sungiusakulaqatigiinnerunissaannut aporfiusut allat aamma misissorneqassasut. 

 

Naalakkersuisut Kalaallit Nunaanni Timersoqatigiit Kattuffiannik aamma Elite Sport 

Greenlandimik oqaloqateqartarnitik ingerlatiinnassavaat, matumani taakkununnga nunanullu 

allanut unammisartunut suna pitsaanerpaajunersoq misissuiffiginissaa anguniarlugu.   

 

Naalakkersuisut taamatut oqaaseqarlutik ataatsimiititaliap isumaliutissiissutaa aamma 

aalajangiiffigisassatut siunnersuummut inassutigineqartoq tusaatissatut tiguaat 

siunnersuutigineqartullu akuersissutigineqarnissaat inassutigalugu.  


